
এনক আর্ডেন।
২১





না জানে ব্যবসা কিছু! তাই কত বার,

দারুণ সঙ্কটে প’ড়ে অভাবের দিনে,

বেচিল কতই দ্রব্য কত কম দরে—

 যে দরে কিনিয়াছিল তারো কত কমে!

সেই হেতু হইল দোকান দেউলিয়া,

দহিল হৃদয় দুঃখে দেখি পরিণাম।
একে একে আশামূল হইল উচ্ছেদ।

না আসিল এনকের কোনই সংবাদ।

অতি কষ্টে দিনান্তে আহার-মুষ্টি যোটে;

জীবন নীরবে সহে মরম বেদন।

রুগ্ন জন্মাবধি সেই তৃতীয় শিশুটি;

ক্রমে পীড়াবৃদ্ধি তার; যদিও জননী।

রাখে সন্তর্পণে, মাতৃস্নেহে যথাশক্তি।

তথাপি হইতে পারে—ছাড়িয়া শিশুরে

কার্য্যের আহ্বানে সদা ব্যস্ততার হেতু,

অথবা অভাব ছিল—যথা প্রয়োজন,

পরিচ্ছদ আর খাদ্য-সামগ্রীর; কিংবা

পারিত না যোগাইতে যথাযোগ্য ব্যয়

শ্রেষ্ঠ চিকিৎসকে; অথবা যেহেতু হোক,

